[image: ]                                                                 [image: ]

Rheolwr y Rhwydwaith Gwireddu 

DISGRIFIAD O'R SWYDD

	Cyflogir gan:	
	Cymru Global
	

	Yn gyfrifol i:
	Rheolwr Prosiect Academi Heddwch Cymru 

	
Cyflog a phensiwn:
	
£32,908 y flwyddyn pro rata

Byddwch yn cael eich cofrestru'n awtomatig yn ein cynllun pensiwn, a bydd Cymru Global yn talu cyfraniadau pensiwn hyd at uchafswm o 5% o'ch cyflog crynswth (o leiaf 4%)


	Telerau cyflogaeth:
	Rhan-amser, cyfnod penodol tan ddiwedd mis Mawrth 2027, gyda chyfnod prawf o dri mis. 

	
Lleoliad:
	
Gweithio o gartref /yn y Swyddfa yn y Deml Heddwch ac Iechyd yng Nghaerdydd neu gyda'r opsiwn o weithio hybrid  


	Oriau:
	1.5 diwrnod yr wythnos (rydym yn gweithio'n hyblyg yn Cymru Global, ac rydym yn barod i gael trafodaeth gyda'r ymgeisydd ynghylch trefniadau gweithio hyblyg) 


	Lwfans gwyliau:
	36 diwrnod yn cynnwys gwyliau’r banc pro rata


	
	


Ynghylch Cymru Global
Mae Cymru Global yn cysylltu pobl Cymru gyda'i gilydd a gyda'r byd, er mwyn helpu i greu planed deg, heddychlon ac iach. Rydym yn adeiladu ar ein hetifeddiaeth o fwy na 100 mlynedd, ac yn dysgu o’r gorffennol i helpu i greu dyfodol gwell. Trwy gysylltu, rhannu gwybodaeth a gobaith gweithredol, rydym yn adeiladu cymuned o ddinasyddion byd‑eang sy’n gweithredu'n lleol i greu byd cyfiawn.

Rydym wedi ymrwymo i gynyddu amrywiaeth yn Cymru Global, dileu rhwystrau a chefnogi pob aelod o’n staff i gyrraedd eu potensial. Mae Cymru Global yn gwerthfawrogi amrywiaeth, yn hyrwyddo cydraddoldeb ac yn herio gwahaniaethu. Rydym yn croesawu ac yn annog ceisiadau gan bobl o bob cefndir.




Academi Heddwch Cymru
Academi Heddwch Cymru yw sefydliad heddwch Cymru, sydd yn cael ei letya gan Cymru Global. Drwy ymchwil, addysg ac ymgysylltu, mae Academi Heddwch yn helpu pobl i gyfrannu at ddyfodol teg, cyfiawn a heb drais.

Rhwng 2023 a 2024, fe wnaeth Academi Heddwch Cymru gadeirio Partneriaeth Deiseb Heddwch y Menywod, a gafodd ei rhoi at ei gilydd i nodi canmlwyddiant yr apêl gan fenywod Cymru at fenywod yr Unol Daleithiau yn dilyn erchyllterau’r Rhyfel Byd Cyntaf. Ei nodau oedd “Cofio, Dathlu a Gwireddu” gweledigaeth y menywod ar gyfer byd heb ryfel.

Llwyddodd y prosiect canmlwyddiant i rannu “hanes cudd” y ddeiseb yn eang gyda sefydliadau, grwpiau menywod a phobl ifanc mewn cymunedau ar draws Cymru. Yn ogystal ag ysbrydoli pobl i bori drwy'r ddeiseb am eu hynafiaid, ysbrydolodd y stori ymatebion creadigol a chynhyrchu cyfraniadau gan 400 o unigolion sydd nawr eisiau gwneud mwy.

Ar ddiwedd cynhadledd y prosiect a gynhaliwyd yn Aberystwyth, mynegodd y cyfranogwyr awydd i barhau, drwy greu rhwydwaith i ganolbwyntio’n benodol ar drydedd nod y Bartneriaeth – sef “gwireddu” – lle mae cryn waith i’w wneud o hyd. Roedd yr unigolion hynny oedd wedi bod ynghlwm yn y gwaith canmlwyddiant ar lefel gymunedol yn dymuno cynnal eu cysylltiadau a datblygu eu gwaith ymhellach. Felly, mae Academi Heddwch Cymru wedi penderfynu cefnogi rhwydwaith “Gwireddu”.

Amcan y Rhwydwaith Gwireddu ydy gweithio tuag at gyflawni’r nod o greu “byd heb ryfel”. Mae gweithio tuag at wireddu gweledigaeth o Gymru fel Cenedl o Heddwch yn ganolog i hyn. Rydym yn recriwtio Rheolwr y Rhwydwaith Gwireddu i gefnogi’r gwaith hwn.


Mae cyfrifoldebau penodol am y rôl hon yn cynnwys: 

1. Sefydlu a darparu’r cymorth Gweinyddol ar gyfer Grŵp Llywio Gwireddu, a threfnu cyfarfodydd ar-lein, dwyieithog bob yn ail fis.

1. Cefnogi gweithgareddau'r Rhwydwaith Gwireddu drwy gysylltu â grwpiau ac unigolion, cynnal y gronfa ddata cysylltiadau, a threfnu cyfarfodydd ar‑lein, gyda pha mor aml maen nhw'n cael eu cynnal yn cael ei benderfynu gan aelodau’r rhwydwaith a chapasiti.

1. Adrodd ar weithgarwch y rhwydwaith i Grŵp Llywio'r Rhwydwaith Gwireddu ac i Grŵp Llywio Academi Heddwch Cymru.

1. Casglu ac anfon cylchlythyrau misol i'r Rhwydwaith Gwireddu, a chynnwys manylion am ddigwyddiadau heddwch, ymgyrchoedd, a chyfleoedd i ymgysylltu â’r Sgwrs Genedlaethol ar Gymru fel Cenedl Heddwch.

1. Anfon diweddariadau rheolaidd ar weithgarwch ac, yn benodol, ar ymgysylltu â’r Sgwrs Genedlaethol ar Gymru fel Cenedl Heddwch ar Badlet Academi Heddwch Cymru.

1. Sicrhau bod y Rhwydwaith Gwireddu yn gynhwysol ac yn elwa pobl a chymunedau ar draws Cymru, a'i fod yn ateb anghenion siaradwyr Cymraeg a Saesneg.

1. Gweithio ar y cyd gyda thimau ehangach Academi Heddwch Cymru a Cymru Global i gefnogi cyflwyno digwyddiadau heddwch blynyddol sy’n dod â phobl at ei gilydd i ddathlu treftadaeth heddwch a diwylliant Cymru.

1. Cyflawni dyletswyddau perthnasol eraill fel y’u dirprwyir gan eich rheolwr llinell.

Manyleb y Person

Mae'n rhaid i ymgeiswyr ddangos y rhinweddau canlynol drwy eu cysylltu â’u sgiliau a’u profiadau yn y datganiad cais am y swydd.

Gofynion hanfodol
· Profiad o reoli prosiectau’n llwyddiannus o nod a graddfa debyg. 
· Profiad o gyflawni gwaith prosiect yn y gymuned, gweithio gyda gwirfoddolwyr, a dawn naturiol i ysgogi a chefnogi pobl o amrywiaeth eang o gefndiroedd. 
· Y gallu i weithio’n gydweithredol ac yn gynhyrchiol gydag aelodau’r tîm, ac i rannu gwybodaeth yn agored a chefnogi cydweithwyr. 
· Y gallu i gyfathrebu’n rhugl yn Gymraeg ac yn Saesneg. 
· Sgiliau rhyngbersonol rhagorol, gyda gallu profedig i ddatblygu partneriaethau gyda gwahanol sefydliadau a gweithio’n effeithiol gyda nhw. 
· Y gallu profedig i gynnwys grwpiau amrywiol o bobl mewn gweithgareddau prosiect. 
· Diddordeb yng nghenhadaeth Academi Heddwch Cymru a gwerthoedd Cymru Global, a dealltwriaeth ohonynt.
· Sgiliau TG da, yn enwedig gyda meddalwedd Microsoft Office, Mailchimp, Zoom a Padlet.

Gofynion dymunol
· Ymwybyddiaeth o hanes Cymru ac/neu o'r mudiad heddwch yng Nghymru.
· Profiad o weithio gyda gwirfoddolwyr yn y gymuned. 

Proses Ymgeisio

· Mae’n rhaid i bob ymgeisydd lenwi ffurflen Gais am Swydd Cymru Global.  Byddwn yn derbyn ffurflenni cais yn unig, nid CVs neu lythyrau eglurhaol - gwnewch yn siŵr eich bod yn esbonio, gydag enghreifftiau, sut mae gennych yr holl ofynion hanfodol yn eich cais.

· [bookmark: _GoBack]Dylai’r holl ymgeiswyr lenwi’r ffurflen Cyfle Cyfartal. Mae’r rhain yn cael eu gwahanu oddi wrth eich ffurflen gais ar ôl eu derbyn, ac nid ydynt yn cael eu rhannu gyda’r panel sy’n llunio’r rhestr fer neu gyda’r panel cyfweld.

· Dylech anfon eich cais drwy e-bost i recruitment@cymru.global. Os nad oes gennych fynediad at e-bost, gallwch anfon cais papur i'r cyfeiriad a roddir ar y ffurflen gais. Cysylltwch â ni os oes gennych unrhyw ofynion mynediad eraill er mwyn cyflwyno cais.

· Y dyddiad cau ar gyfer derbyn ceisiadau ydy 5pm ar ddydd Mercher 13 Mai 2026. Byddwn yn anfon cydnabyddiaeth drwy e-bost at bob ymgeisydd. Os nad ydych yn derbyn cydnabyddiaeth cyn y dyddiad cau, cysylltwch â ni. Ni allwn fod yn gyfrifol am geisiadau sydd ddim yn cyrraedd, neu sy’n cyrraedd ar ôl y dyddiad cau.

· Mae Cymru Global yn gweithredu proses recriwtio dienw. Ni fydd y panel recriwtio yn gweld gwybodaeth bersonol fel enw a chyfeiriad ymgeisydd yn ystod y broses recriwtio. Mae'r polisi hwn yn unol â'n hymrwymiad i roi terfyn ar ragfarn a hyrwyddo cydraddoldeb ac amrywiaeth.

· Os ydych yn cael eich rhoi ar y rhestr fer ar gyfer cyfweliad, byddwn yn cysylltu â chi'n uniongyrchol.  Bydd cyfweliadau'n cael eu cynnal ar-lein yn ystod yr wythnos 18 Mai 2026.

· Os oes gennych nam neu gyflwr iechyd neu'n defnyddio Iaith Arwyddion Prydain ac angen trafod addasiadau rhesymol ar gyfer unrhyw ran o'r broses recriwtio hon, neu os hoffech drafod sut y byddwn yn eich cefnogi os byddwch yn llwyddiannus, anfonwch e-bost at recruitment@cymru.global cyn gynted â phosibl, a bydd aelod o'r tîm yn cysylltu â chi i drafod eich pryderon a'ch gofynion.

· Ni fyddwn yn gofyn am unrhyw eirdaon nes bod cynnig amodol o gyflogaeth wedi cael ei wneud.

· [bookmark: cysill]Bydd ymgeiswyr aflwyddiannus yn cael eu hysbysu drwy e-bost.

